
Annotatsiya: Ushbu maqolada boshqaruv psixologiyasiga oid terminlarning tarjima jarayonidagi ekvivalentlik masalalari 

ilmiy jihatdan tahlil qilingan. Tadqiqotda terminlarning semantik, stilistik va funksional xususiyatlari, shuningdek, ularning 

boshqa tillarga tarjima qilinayotganda yuzaga keladigan muammolar ko‘rib chiqiladi. Maqolada tarjimaning ekvivalentlik 

darajalari – to‘liq, qisman va nisbiy ekvivalentlik – misollar asosida tahlil etilib, xususan, boshqaruv psixologiyasida aniq 

va izchil terminologik birliklarni qo‘llashning ahamiyati asoslab beriladi. Tadqiqot natijalari tarjimonlar, tilshunoslar hamda 

boshqaruv sohasida faoliyat yurituvchi mutaxassislar uchun amaliy ahamiyatga ega. 

Kalit so‘zlar: boshqaruv psixologiyasi, termin, tarjima, ekvivalentlik, semantika, terminologik tizim. 

Abstract: This article provides a scientific analysis of the issues of term equivalence in the process of translation within 

the field of management psychology. The study examines the semantic, stylistic, and functional features of terms, as 

well as the problems that arise when translating them into other languages. By comparing the terminological system of 

management psychology and its equivalents in English, Russian, and Uzbek, the author defines the criteria for selecting 

accurate equivalents in translation. The article analyzes the levels of translation equivalence – full, partial, and relative – 

based on specific examples and substantiates the importance of accurate and consistent use of terminological units in 

scientific and technical fields, particularly in management psychology. The research results have practical significance for 

translators, linguists, and specialists working in the field of management. 

Key words: management psychology, term, translation, equivalence, semantics, terminological system. 

Аннотация: В данной статье научно проанализированы вопросы эквивалентности терминов в процессе перевода 

в сфере психологии управления. В исследовании рассматриваются семантические, стилистические и функцио- 

нальные особенности терминов, а также проблемы, возникающие при их переводе на другие языки. В статье ана- 

лизируются уровни эквивалентности перевода – полная, частичная и относительная эквивалентность – на основе 

конкретных примеров, обосновывается важность точного и последовательного использования терминологических 

единиц, в частности в психологии управления. Результаты исследования имеют практическое значение для пере- 

водчиков, лингвистов и специалистов, работающих в сфере управления. 

Ключевые слова: психология управления, термин, перевод, эквивалентность, семантика, терминологическая 

система. 

KIRISH  

Zamonaviy boshqaruv tizimlarida inson omili, xususan, psixologik jihatlar tobora muhim o‘rin egallamoqda. 

Bu esa boshqaruv psixologiyasi fanining mustaqil yo‘nalish sifatida rivojlanishiga turtki bo‘lmoqda. Mazkur fan 

doirasida yuzaga kelgan ko‘plab maxsus terminlar turli tillarga tarjima qilinayotganda ekvivalentlik masalasi 

dolzarb muammo sifatida qaralmoqda. Chunki boshqaruv psixologiyasi terminlari nafaqat ilmiy, balki madaniy, 

ijtimoiy va hatto ideologik kontekstga ham ega. Shu sababli bu terminlarni tarjima qilishda leksik-semantik 

aniqlik, kontekstga moslik va madaniy ekvivalentlik kabi jihatlar muhim ahamiyat kasb etadi. 

 

MAVZUGA OID ADABIYOTLAR SHARHI 

Tarjimada ekvivalentlik – asl matndagi ma’no va funksiyani tarjima tilida imkon qadar to‘g‘ri, aniq va to‘liq 

ifodalash jarayonidir. Tarjimada to‘liq ekvivalentlikka erishish, ayniqsa, soha terminlari bilan ishlaganda muhim 

ahamiyat kasb etadi va tarjimashunoslik doirasidagi dolzarb masalalardan biridir [1; 28–30-b.]. Ushbu soha o‘ziga 

xos terminologik tizimga ega bo‘lib, u quyidagi guruhlarga ajraladi: M

1. Psixologik terminlar: motivatsiya, emotsional intellekt, stress, qaror qabul qilish, shaxslararo munosabatlar. 

2. Boshqaruvga oid terminlar: liderlik, boshqaruv uslublari, tashkilot madaniyati, vakolat, mas’uliyat. 

3. Ijtimoiy-psixologik terminlar: ijtimoiy rol, konformizm, guruh psixologiyasi, kommunikatsiya. 

TADQIQOT METODOLOGI YASI  

Bu terminlarning har biri tarjimada turli muammolarni yuzaga keltiradi, chunki ular murakkab tushunchalarni 

ifodalaydi va kontekstga bevosita bog‘liqdir. Boshqaruv psixologiyasiga oid terminlarni tarjima qilishda quyidagi 

ekvivalentlik turlariga e’tibor qaratiladi: Leksik ekvivalentlik – terminning so‘zma-so‘z mos kelishi. Funktsional 

ekvivalentlik – terminning tarjima tilida ham asl tilidagidek funksiyani bajarishi. 

TAHLIL VA NATIJALAR  

Kontekstual ekvivalentlik – terminning ishlatilgan kontekstda o‘z o‘rnini to‘liq topa olishi. Pragmatik ekviva- 

lentlik – terminning tarjima tilida, xuddi asl matndagi kabi, ta’sir kuchiga ega bo‘lishi [5; 45–48-b.]. 

Ba’zi terminlar tarjima tilida aynan mos atama shaklida mavjud: 

1-jadval: Ba’zi terminlar tarjima tilida 

Inglizcha O‘zbekcha Ruscha 

Motivation Motivatsiya Мотивация 

Leadership Liderlik Лидерство 

Communication Kommunikatsiya Коммуникация 

Teamwork Jamoaviy ish Командная работа 

 

Bunday terminlar ko‘pincha xalqaro lug‘aviy birikmalardir [2; 87–90-b.]. 

Ba’zi atamalar tarjima tilida mavjud bo‘lmagani sababli, ularning mazmuni tavsif orqali yetkaziladi. 

Jadvalning davomi. 

Inglizcha O‘zbekcha Ruscha 

Emotional Intelligence Emotsional intellekt Эмоциональный интеллект 

Conflict management Mojaroni boshqarish Управление конфликтами 

Stress management Stressni boshqarish Управление стрессом 

Feedback Qayta aloqa (fikr bildiruv) Обратная связь 

 

Groupthink – guruhda mustaqil fikrlashning susayishi holati – gruppovoye myshleniye (состояние 

ослабления самостоятельного мышления в группе). Murakkab tushunchalarni anglatuvchi  terminlar 

ko‘pincha tushuntirish orqali tarjima qilinadi: Cognitive dissonance – inson ongida qarama-qarshi fikr yoki 

qadriyatlar to‘qnashuvida yuzaga keladigan noqulay psixologik holat – kognitivnyy dissonans (неприятное 

психологическое состояние, возникающее в сознании человека при столкновении противоречивых 

мыслей или ценностей) [4; 45–47-b.]. 

Ba’zi terminlar transliteratsiya qilinadi yoki o‘zbekcha muqobil yaratiladi: Burnout – burnaut (psixologik 

charchash sindromi) – vygoraniye (синдром психологического истощения, синдром эмоционального 

выгорания). Empowerment – vakolat berish orqali rag‘batlantirish – empaurment (поощрение путем передачи 

полномочий). 

Tarjimon boshqaruv va psixologiya asoslarini tushunmasa, terminlarni noto‘g‘ri talqin qilishi mumkin. 

Masalan, authority – bu “hokimiyat” deb tarjima qilinishi mumkin, lekin boshqaruv kontekstida “rahbarning vako- 

lati” ma’nosida ishlatiladi – avtoritet [8; 67–70-b.]. 

Har bir termin o‘z kontekstida turlicha ma’no kasb etadi. Masalan, stress management – stressni boshqa- 

rish (stressga qarshi kurash strategiyalari) – upravleniye stressom (контроль стресса или стратегии борьбы 

со стрессом) [3; 98–99-b.]. Ba’zi psixologik terminlar G‘arb madaniyatiga xos bo‘lib, ularni o‘zbek tiliga ko‘chirishda 

moslashtirish lozim: assertiveness – G‘arbda bu “o‘z fikrini ochiq aytish” ijobiy fazilat sanaladi, biroq Sharq 

madaniyatida u ba’zida tajovuzkorlik deb qabul qilinishi mumkin – assertivnost (умением открыто выражать 

свое мнение). 

Psixologiya va boshqaruv terminlari bir-biriga yaqin bo‘lishi mumkin, lekin ularning noaniq qo‘llanilishi 

tarjimada chalkashlikka olib keladi. Ko‘p terminlar metaforik ma’nolarga ega: glass ceiling – ayollar yoki kam sonli 

guruhlar uchun ko‘rinmas to‘siq – steklyannyy potolok (невидимый барьер для женщин или малочисленных 

групп) [7; 56–61-b.]. 

XULOSA 

Boshqaruv psixologiyasi ilmiy fan sifatida samarali aloqa uchun aniq, standartlashtirilgan terminologiyani 

talab qiladi. Rus va o‘zbek terminlarini taqqoslovchi leksikografik tahlil shuni ko‘rsatadiki, til, semantika va 

madaniy farqlar to‘g‘ridan-to‘g‘ri tarjima hamda terminlarning qo‘llanilishini qiyinlashtiradi. Shu sababli, bosh- 

qaruv psixologiyasi bo‘yicha o‘zbek–rus va rus–o‘zbek ikki tilli terminologik lug‘atlar yaratilishi zarur, unda 

atamalarning qo‘llanish misollari, kontekstlari, sinonimlari va antonimlari keltirilishi lozim. 

O‘zbek va rus tillarida boshqaruv psixologiyasiga oid terminlarning tarjimada ekvivalentlik xususiyatlarini 

o‘rganish mazkur sohaning terminologik tizimini chuqur tahlil qilishni, ularning semantik, funksional va stilistik 

jihatdan mos keladigan ekvivalentlarini aniqlashni talab etadi. Tadqiqot natijalari shuni ko‘rsatadiki, boshqaruv 

psixologiyasi terminlarini tarjima qilishda to‘liq ekvivalent topish har doim ham mumkin emas; ba’zan qisman 

yoki nisbiy ekvivalentlardan foydalanishga to‘g‘ri keladi. Shu sababli, tarjimon sohaning nazariy asoslarini, 

terminlarning mazmuniy nozikliklarini hamda ularning kontekstual qo‘llanilishini chuqur bilishi zarur. 

13.00.00 

13.00.01 

13.00.02 

13.00.03 

13.00.04 

13.00.05 

13.00.06 

13.00.07 

13.00.08 

13.00.09 

07.00.00 

19.00.00 

01.00.00 

02.00.00 

03.00.00 

09.00.00 

10.00.00 

11.00.00 

Pedagogika fanlari 

Pedagogika nazariyasi. Pedagogik ta’limotlar tarixi 

Ta’lim va tarbiya nazariyasi va metodikasi (sohalar bo‘yicha) 

Maxsus pedagogika 

Jismoniy tarbiya va sport mashg‘ulotlari nazariyasi va metodikasi 

Kasb-hunar ta’limi nazariyasi va metodikasi 

Elektron ta’lim nazariyasi va metodikasi (ta’lim sohalari va bosqichlari bo‘yicha) 

Ta’limda menejment 

Maktabgacha ta’lim va tarbiya nazariyasi va metodikasi 

Ijtimoiy pedagogika 

Tarix fanlari 

Psixologiya fanlari 

Fizika-matematika fanlari 

Kimyo fanlari 

Biologiya fanlari 

Falsafa fanlari 

Filologiya fanlari 

Geografiya fanlari 

